
GOUVÈNÈ CUOMO ANONSE $1.2 MILYON NAN SIBVANSYON ETA POU ACHTE 

AK REPARE KAY POU NOUYÓKÈ KI GEN REVNI FÈB AK MWAYEN YO 
 

Syracuse te bay $875,000 pou ede achte ak repare 30 kay; Vil Corinth resevwa 
$330,000 pou renove ak mete ajou 12 kay 

 
Gouvènè Andrew M. Cuomo jodia te anonse ke yo te afekte plis pase $1.2 milyon nan 
sibvansyon eta pou pwomote pwopriyete kay ak pwogram amelyorasyon pou Nouyòkè 
ki gen revni fèb ak mwayen yo. Syracuse ap resevwa $875,000 pou Elaji Pwogram 
Devlopman Pwopriete Kay a bon bamche, e Vil Corinth ap resevwa $330,000 nan fon 
eta pou amelyore konsiderableman yon douzèn kay pou fanmi ki gen revni elijib yo nan 
Konte Saratoga.  
 
“Lè nou elaji opòtinite pwopriyete nan eta, nap bati kominote ki pi solid, pi dinamik apati 
fondasyon an,” Gouvènè Cuomo te deklare. “Sa se yon lòt etap nan direksyon pou 
asire ke chak Nouyòkè merite yon kote ki ansekirite, a bon mache ak desan ke yo rele 
lakay yo,”  
 
Pwogram Pwopriyete, amelyorasyon ak konsèvasyon se pami anpil inisyativ ki fome 
fondasyon nouvo pwogram $10 billion House NY 2020 Gouvènè Andrew M. Cuomo pou 
kreye oswa konsève 100,000 inite a bon mache nan pwochen senkan yo. Depi 2011, 
pwogram renouvèlman kominote HCR te atribye plis pase $440 milyon nan sibvansyon 
pou diferan pwojè ki klase apati amelyorasyon etablisman piblik yo pou rive a 
pwopriyete. 
 
Komisyonè New York State Homes and Community Renewal James S. Rubin te 
deklare, “Lè yo afekte fon sa yo, nap bay rezidan kalifye Syracuse yo yon chemen pou 
pwopriyete dirab ak pouvwa pou amelyore epi stabilize katye vil yo. Men kijan efò 
lojman a bon mache Gouvènè Cuomo a ap travay —kay pa kay, blòk pa blòk —pou bay 
moun yo abilite ak opòtinite pou kreye yon pi bon avni pou yo menm ansanm avèk 
fanmi yo.” 
 
Nan Syracuse, yo prevwa pou sibvansyon sa yo ede nan renovasyon 30 kay—alafwa 
pou kay senp ak plizyè fanmi. Grasa AHODP, ki rele tou Pwogram Reyabilitasyon-
Acha, depans mwayèn pou achte ak reyabilite yon kay ka redwi de $104,550 jiska 
$79,550 pou kay yonsèl fanmi. Yon achtè kalifye ki nan oswa anba 90 pousan nan 
Revni Mwayèn Zòn lan (AMI) chwazi yon kay nan mache lib la, idantifye apati Multiple 
Listing Service (MLS) ke Komisyon Imobilye nan Greater Syracuse te bay.  

Yap chwazi aplikan yo nan pwogram lan apati lis datant achtè kalifye Empire yo e lap 
achte kay la anvan ke yo fè nenpòt travay reyabilitasyon. Empire idantifye etandi 
reyabilitasyon an epi bay achtè yo konsèy ansanm avèk sibvansyon ki pral gen yon 
mwayèn $25,000 pou chak inite. Renovasyon an ka gen ladan ranplasman twati, 
ranplasman founo, reparasyon ak domaj strikti, ak renovasyon elektrik ak plonbye.  
 
Achtè kay yo gen obligasyon pou bay yon premye vèsman inisyal $500 e lap chèche 
yon ipotèk konvansyonèl pou rès balans lan. Achtè kay premye fwa yo ka kalifye pou 
yon ipotèk a ba pri nan SONYMA. Pou jwenn plis enfòmasyon sou SONYMA, klike la.  
 
Pwogram Amelyorasyon Kay Corinth ap itilize $330,000 nan finansman pou amelyore 
12 kay senp ki lokalize sou sit ki epapiye nan Vil Corinth, Konte Saratoga, mete pi gwo 
priyorite pou asire ke rezidan yo ap viv nan kay ki ansekirite. Pifò nan kay yo ki nan vil 
la te bati pandan plis pase 70 ane de sa, e fon sibvansyon yo nesesè pou adrese 
reparasyon jeneral ki te kapab twò chè pou sèten mèt kay fè.  
 
Reparasyon yo gen ladan renove sistèm chofaj, ak repare oswa ranplase twati, elektrik, 
plonbri, rezèv dlo, ak sistèm septik. Pwogram nan fèt pou reponn a bezwen enpòtan 
mèt kay ki gen revni fèb ak mwayen, bay yon opòtinite pou pwolonje lavi kay yo, epi 
mete yo an konfòmite avèk kòd konstriksyon lokal ak eta. Anplis de kòd konfòmite 
jeneral sa yo, HCR mete aksan sou konsèvasyon enèji ak karakteristik renovasyon vè ki 
pral ekonomize lajan sou depans enèji ak pwochen antretyen.  
 
Yap chwazi mèt kay ki kalifye yo apati yon lis datan e yap chwazi kontraktè yo grasa 
yon pwosesis apèl dòf konpetitif. Pou enfòmasyon, vizite http://townofcorinthny.org/.  
Depi 2011, vil la te resevwa twa lòt sibvansyon HCR—de pou amelyorasyon sistèm 
egou vil la e lòt la pou revitalizasyon katye. 
 
Pou jwenn plis enfòmasyon sou pwogram HCR, ale nan sitwèb www.nyshcr.org.  

